
 Prijedlog Odluke

Broj: 

Datum:  __________2023. godine

Na osnovu člana 43. Statuta Internacionalnog Univerziteta Travnik u Travniku, postupajući po Izvještaju Komisije za izradu i usklađivanje pravilnika/statute sa važećim zakonskim propisima, od dana 08.11.2023. godine,  na sjednici održanoj dana _______2023.godine, Senat Internacionalnog univerziteta Travnik u Travniku donosi: 

O D L U K U

O USVAJANJU PRAVILNIKA
O IZDAVAČKOJ DJELATNOSTI 

INTERNACIONALNOG UNIVERZITETA TRAVNIK 

Član 1. 

Usvaja se o usvajanju Pravilnika o izdavačkoj djelatnosti na Internacionalnom univerzitetu Travnik u Travniku.
Član 2.

Pravilnik o usvajanju Pravilnika o izdavačkoj djelatnosti sastavni je dio ove odluke.
Član 3.

Odluka stupa na snagu danom donošenja.

                                                                                                        
   Rektor:

                                                                                                 Prof. dr. sc. Rajko Kasagić

Dostaviti:                                                          

1x Senatu

1x a/a

PRAVILNIK

O IZDAVAČKOJ DJELATNOSTI 

INTERNACIONALNOG UNIVERZITETA TRAVNIK 

Travnik, novembar 2023. godine

Na osnovu člana 64. i 83. Zakona o visokom obrazovanju SBK/KSB, člana  33. Statuta Internacionalnog univerziteta Travnik u Travniku, Senat na  sjednici održanoj dana  _____________. godine donosi slijedeći: 

PRAVILNIK

O IZDAVAČKOJ DJELATNOSTI INTERNACIONALNOG 

UNIVERZITETA TRAVNIK 

(PREČIŠĆENI TEKST)

I Opće odredbe

Član 1.

(Predmet Pravilnika)

Pravilnikom o izdavačkoj djelatnosti Internacionalnog univerziteta Travnik u Travniku (u daljem tekstu: Pravilnik) pobliže se određuju opći uvjeti i način obavljanja izdavačke i štamparske djelatnosti Internacionalnog univerziteta Travnik, u Travniku (u daljem tekstu: Univerzitet).

Član 2.

(Izdavačka i štamparska djelatnost)

(1) Radi ostvarivanja svojih zadataka i ciljeva Univerzitet organizuje i vrši izdavačku i sa njome povezanu štamparsku kao jednu od svojih djelatnosti. Svoju cjelokupnu izdavačku i štamparsku djelatnost Univerzitet obavlja isključivo preko „Služba za izdavačku djelatnost“.

(2) Osnovni zadatak izdavačke i štamparske djelatnosti na Univerzitetu je da doprinese razvoju nastavnih, naučnih, obrazovnih i drugih djelatnosti Univerziteta i organizacionih jedinica (fakulteta), te podsticanje stvaralaštva u njima.

(3) Služba za izdavačku djelatnost je služba koja djeluje pri Univerzitetu u skladu sa Pravilnikom o organizaciji i sistematizaciji radnih mjesta Služba za izdavačku djelatnost ima najmanje jednog stalno zaposlenog radnika čije rane obaveze su sljedeće:
a. organizira i prati rad izdavačke djelatnosti;

b. koordinira i nadzire angažovane za izdavačku djelatnost u pripremi izdanja, kontaktira sa drugim institucijama radi sufinansiranja i sa nacionalnom bibliotekom radi katalogizacije knjiga i članaka, prati cjelokupan rad i postupke izdavanja udžbenika, skripti i ostalih izdanja;

c. izrađuje planove, analize i izvještaje poslovanja izdavačke djelatnosti uz prikupljanje ponuda i predlaganje  najpovoljnijih dobavljača grafičkih proizvoda i usluga; 

d. prati utrošak radnog vremena i materijala, te troškove poslovanja na osnovu čega može predlagati cijene fakultetskih izdanja tijelima Univerziteta;

e. vodi evidenciju o izdanjima udžbenika i drugim izdanjima;
f. obavlja i druge administrativne poslove vezane za izdavačku djelatnost.

(4) Za svoj rad odgovara Rektoru, generalnom menadžeru i izvršnom menadžeru.

Član 3.

(Šifra djelatnosti)

Poslovi “Izdavačke djelatnosti” kreću se u okvirima slijedećih brojeva Standardne klasifikacije djelatnosti:

a. 58. 11  Izdavanje knjiga

b. 58. 13  Izdavanje novina

c. 58. 14  Izdavanje časopisa i periodičih publikacija

d. 58. 19  Ostala izdavačka djelatnost

e. 18. 11  Štampanje novina

f. 18. 12  Ostalo štampanje

g. 18. 13  Usluge preipreme za štampu i objavljivanje

h. 47. 61  Trgovina na malo knjigama u specijaliziranim prodavnicama

i. 47. 62 Trgovina na malo novinama, papirnom robom i pisaćim priborom u specijaliziranim prodavnicama

Član 4

(Vrsta publikacija)

Izdavačka djelatnost izdaje, štampa publikacije za sve stepene nastave, sve oblike nastavnog procesa i sve vidove naučnog, istraživačkog, umjetničkog i stručnog rada. Vrsta medija na kojoj se publikacija objavljuje ne utiče na karakter publikacije. Publikacije se dijele na “publikacije posebne namjene” i “ostale publikacije”

Član 5.

(Publikacije posebne namjene)

(1) Publikacije posebne namjene su: 

a. Udžbenici, originalni materijali za nastavu  profesora i saradnika Univerziteta, 

b. zbornik radova i zbornik sažetaka radova Univerziteta, 

c. časopisi i druge periodične publikacije, 

d. udžbenici i prijevodi udžbenika stranih profesora u posebnim aranžmanima,

e. monografije, 

f. praktikumi i zbirke zadataka i 

g. projekti ili dijelovi projekata instituta Univerziteta u funkciji nastavnog procesa.

(2) Publikacije posebne namjene u principu služe obavljanju nastavnih djelatnosti i imaju karakter univerzitetskih izdanja, te se za njih, po pravilu donosi odluka Senata Univerziteta o štampanju, izdavanju /udžbenika/prijevoda udžbenika/praktikuma/zbirka zadataka, a po zahtjevu autora donosi se Odluka o štampanju, izdavanju i uvrštavanju /udžbenika/prijevoda udžbenika/praktikuma/zbirka zadataka u udžbeničku literaturu.

(3) Izuzeci od pravila iz stava 2. ovog člana utvrđuju se posebnom odlukom Senata u odrđenim slučajevima a na prijedlog Organizacionog odbora konferencija, Uređivačkog savjeta časopisa/monografije.

(4) Publikacije posebnih namjena su druga nastavna sredstva u vidu elektronske i multimedijalnih informacija kao što su: CD, DVD, video kasete, odnosno On-line metode disemenacije informacija korištenjem interneta, računarskih i multimedijalnih sredstava kao i izdavanje časopisa iz djelatnosti fakulteta.

Član 6

(Ostala publikacija)

Ostale publikacije su: 

a) materijali nastavnika i saradnika Univerziteta i drugih autora u funkciji nastave, čije je umnožavanje dozvoljeno,

 b) različiti materijali za nastavu i ispite, kao što su: testovi, slučajevi iz prakse, izvodi iz članaka itd. 

c) materijali o studiju na Univerzitetu i 

d) ostali materijali koji se ne mogu klasfikovati ni u jednu od prethodnih grupa.

Član 7

(Izgled naslovnih stranica publikacija)

Identifikacija i izgled publikacija određeni su prilozima u skladu sa ovim članom:

a) naslovne strane publikacije posebne namjene iz člana 5. stav (1) tačka a.d.e.f. i g. (Prilog I), 

b) naslovne strane Zbornika radova (Prilog II),

c) naslovne strane časopisa i drugih periodičnih publikacija (Prilog III),

d) naslovne strane ostalih publikacija (Prilog I),

e) unutrašnje strane publikacija posebne namjene i ostalih publikacija čiji sadržaj to zahtijeva (Prilozi IV i V).
Član 8

(Karakteristike publikacija posebne namjene)

(1) Udžbenik kao naučno-stručno djelo, osnovno nastavno sredstvo na Univerzitetu, u kojem se izlaže nastavno gradivo definirano je nastavnim programom predmeta i utvrđeno nastavnim planom studijskog programa.

(2) Pomoćni udžbenik kao i drugi tekstovi kojima se doprinosi ostvarivanju nastavnih planova i programa obuhvataju najmanje 60% predmeta utvrđenih nastavnim planom i programom.

(3) Knjiga je neperiodična štampana publikacija koja po metodološkoj klasifikaciji mora imati najmanje 50 stranica preko 3 štampana arka, ne računajući korice i naslovnu stranu.

(4) Skripta koja se po pravilu izdaju u slučaju kada ne postoji odgovarajući osnovni udžbenik sadrže najmanje 90% sadržaja predmeta utvrđenim nastavnim planom i programom.

(5) Zbornik radova u smislu ovog Pravilnika predstavlja kontinuiranu ili nekontinuiranu publikaciju koja obuhvata recenzirane članke objedinjene u zajedničkom izdanju. 

(6) Kontinuirane publikacije (časopisi, zbornici sažetaka radova i zbornici radova) predstavljaju svaku publikaciju koja izlazi u određenom vremenskom razmaku (sedmično, polumjesečno, mjesečno, tromjesečno, polugodišnje, godišnje) sa različitim sadržajem, ali pod istim naslovom. Kontinuirana publikacija mora se striktno pridržavati navedenog ritma izlaženja kojeg nikako ne smije narušiti. 
Član 9.

(Karakteristike izdavačke djelatnosti)

(1) Poslovi izdavačke djelatnosti se obavljaju prvenstveno u sklopu redovnih aktivnosti Univerziteta i uz korištenje njegovih kadrovskih i materijalnih potencijala. 

(2) Izdavačka djelatnost je primarno orijentisana na publikacije posebne namjene.

(3) U svome poslovanju “Izdavačka djelatnost” vodi računa o obrazovnim i ekonomskim interesima studenata, dok prema ostalim trećim licima djeluju na bazi tržišnih kriterija.

Član 10.

(Recenzija)

(1) Recenzija je jedan od najvažnijih elemenata kontrole sistema kvaliteta izdavačke djelatnosti i predstavlja analizu, ocjenu i nepristran kritički prikaz određenog rukopisa. Recenzent je obavezan da u recenziji izričito i jasno kaže da rukopis preporučuje ili ne preporučuje za štampu.

(2) Publikacija posebne namjene iz člana 5. stav (1) tačka a.d.e.f.i g. mora imati dvije pozitivne odvojene recenzije, dok publikacije posebne namjene iz člana 5. stav (1) tačka b. i tačka c. moraju imati jednu pozivnu recenziju.

(3) Svaka originalna “ostala publikacija” mora imati jednu pozitivnu recenziju. Ako je saradnik Univerziteta autor originalne publikacije koja se svrstava u “ostale”, recenzent po mogućnosti treba da bude predmetni nastavnik.

Član 11.

(Finansiranje izdavačke djelatnosti/štamparske djelatnosti)

(1) Izdavačka/štamparska djelatnost Univerziteta finansira se na tri načina:

a. Finansijskim sredstvima Univerziteta koja su posebno namijenjena za izdavačku djelatnost u skladu sa Planom izdavačke djelatnosti Univerziteta;

b. Sufinansiranjem izdavačkih projekata za koji su autori rukopisa već pribavili određena finansijska sredstva iz donacija ili aplicirajući na kantonalne, federalne, državne ili inozemne natječaje;

c. Sredstvima samih autora rukopisa koja su pribavili iz donacija ili aplicirajući na kantonalne, federalne, državne ili inozemne natječaje.

(2) Bez obzira na koji je način finansirano njeno izdavanje, svaka publikacija koja je izašla u okviru izdavačke djelatnosti Univerziteta prolazi jednaku proceduru i jednaku kontrolu kvaliteta u smislu ovog Pravilnika.

Član 12.

(Plan izdavačke/štamparske djelatnosti)

(1) Senat Univerziteta jednom godišnje na prijedlog Službe za izdavačku djelatnost usvaja plan izdavačke djelatnosti/štamparske djelatnosti.

(2) Služba za izdavačku djelatnost predlaže Senatu plan izdavačke djelatnosti kojim se utvrđuje:

a. Plan izdavanja, odnosno štampanja ostalih;

b. Plan izdavanja, odnosno štampanja publikacija posebne namjene;

Član 13

(Organizacija izdavačke djelatnosti)

(1) Glavni i odgovorni urednik za sve “publikacije posebne namjene” je rektor Univerziteta.

(2) Laktora, recenzenta, tehničku pripremu, izgled naslovne stranice, štampu i tiraž za posebnu publikaciju iz člana 5 stav (1) tačka a. d. f. e. g predlaže autor publikacije a odobrava Senat Univerziteta odlukom.

(3) Odlukom Senata na prijedlog Organizacionog odbora konferencije/savjetovanja određuje se urednik, tehnička priprema, izgled naslovne strane, štampa i tiraž zbornika sažetka radova i zbornika radova. Programski odbor konferencije je zadužen za imenovanje recenzenata u sastavu od domaćih i međunarodnih recenzenata.

(4) Sastav, zadaci i obaveze Organizacionog odbora i Programskog odbora konferencije propisani su Procedurama za organizovanje naučnih konferencija/savjetovanja naučno - stručnih skupova i seminara stručnog usavršavanja.
(5) Senat imenuje urednika, uređivački savjet, tehničkog urednika i tehničkog sekretara časopisa na prijedlog rektora na mandat od 4 godine.

(6) Za urednika časopisa Univerziteta može biti imenovano lice u statusu vanrednog ili redovnog profesora koje se na Univerzitetu nalazi u radnom odnosu sa punim radnim vremenom. 

(7) Uređivački savjet časopisa imenuje i razrješava Senata Univerziteta na prijedlog rektora. Uređivački savjet čini između 5 (pet) i petnaest (15) članova koje imenuje Senat svojom odlukom. Članovi uređivačkog savjeta su istaknuti članovi iz reda profesora i saradnici.

(8) Ako u toku trajanja mandata jedan ili više članova prestanu biti članovi ovog tijela, novi se biraju bez odlaganja, s tim da njihov mandat traje do isteka mandata tog saziva Uređivačkog savjeta.

(9) Uređivački savjet časopisa podnosi Prijedlog Senatu za za izdavanje časopisa koji sadrži, izgled naslovne strane, štampa i tiraž časopisa.

(10) Komisija za izradu i usklađivanje pravilnika/statuta sa važećima zakonskim propisima za predlaže Senatu predlaže Senatu Pravilnik o izdavačakoj djelatnosti,  te njegove izmjene i dopune.

Član 14

(Zadaci urednika)

Urednik časopisa i Zbornika sažetaka radova/radova: 

a. U saradnji sa Uređivačkim savjetom utvrđuje generalnu koncepciju časopisa i u saradnnji za programskim i organizacionim odborom konferencije uvtrđuje generalnu koncepciju Zbornika radova i zbornika sažetaka radova i njene modifikacije, 

b. Određuje sadržaj pojedinog broja časopisa i Zbornika sažetaka radova/radova,

c. Vodi sve poslove vezane za izdavanje časopisa i Zbornika sažetaka radova/radova, 

d. Sarađuje sa saradnik za  izdavačke djelatnosti u svim pitanjima vezanim za izdavanje, distribuciju časopisa i Zbornika radova i

e. vrši ostale poslove zasnovane na propisima, Pravilima Univerziteta i na ovom pravilniku.

Član 15.

(Saradnik  za izdavačku djelatnost)

(1) Za saradnika za izdavačku djelatnost može biti imenovano lice koje ima visoku stručnu spremu. Saradnik za izdavačku nalazi se u radnom odnosu na Univerzitetu.
(2) Saradnik za izdavačku djelatnost se imenuje za tehničkog sekeretara časopisa odlukom Senata, na mandat od 4 godine.

Član 16.

(Procedura za izdavanje, štampanje, publikacija iz člana 5. stav 1. tačka a. d. f. e. g.)

(1) Zahtjev za štampanje i izdavanje publikacija propisanih člana 5. stav 1. tačka a. d. f. e. g podnosi autor saradniku za izdavačku djelatnost koji u pisnaom obliku dostavlja Senatu Univerziteta na dalje odlučivanje: 

(2) Zahtjev iz stava 1. ovog člana  sadrži:

a) Naslov udžbenika;

b) Ime i prezime i zvanje autora (naučno-nastavno, nastavno);

c) Ime i prezime lektora i tehničkog urednika

d) Format štampanja i obim 

e) Jezik na kojem je štampana knjiga

f) Veličina tiraža u kojoj se predlaže izdavanje;

g) Prijedlog za izdavanje, odnosno doštampavanje i sufinansiranje publikacije;

h) Prijedlog za imenovanje recenzenata.

(3) Zahtjev iz stava (1) podnosi se na propisanom obrascu broj: ZIKIŠK
(4) Podnositelj/autor  je dužan uz zahtjeva iz stava (1)  dostaviti:
1. Jedna primjerak pripremljenog i lektorisanog teksta udžbenika;

2. Izjavu lektora da je tekst jezično pregledan i ispravljen (lektorisan);

3. Izjava o autorstvu i orginalnosti knjige uz koju dostavlja rezultat orginalnosti softvera za otkrivanje plagijata. Dozvoljeno je 20 % preuzetog sadržaja.

Član 17.

(Recenzije za  publikacija iz člana 5. stav 1. tačka a. d. f. e. g.)

(1) Za svaku publikaciju iz člana 16. ovog Pravilnika recenziju radi stručno lice, što podrazumijeva najmanje jednog recenzenta u zvanju akademika ili najmanje dva recenzenta u univerzitetskim nastavničkim zvanjima. Recenzenti moraju biti iz reda istaknutih, afirmiranih i uglednih naučnih ili naučno-nastavnih službenika iz odgovarajućeg naučnog ili umjetničkog područja.

(2) Nakon što se imenuju recenzenti od strane Senata Univerziteta na prijedlog NNV-a organizacione jedinice kojoj je dostavljen Zahtjev za štampanje i izdavanje publikacija od strane podnositelja zahtjeva/autora, isti su dužni za rukopis dostaviti pozitivnu ili negativnu recenziju Senatu Univerziteta putem saradniku za izdavačku djelatnost. Ako se udžbenik objavljuje prvi put ili je to izmijenjeno i dopunjeno izdanje;

a. Izjava recenzenta/recenzenata o obimu izmjena i dopuna (u %). 

b. Ako je izimijenjeno i dopunjeno do 30% udžbenika, smatra se da se radi o doštampavanju udžbenika. 

(3) Ako je izmijenjeno više od 30% udžbenika, smatra se da se radi o novom izdanju.

(4) U slučaju donošenja pozitivne recenzije Senat donosi Odluku o izdavanju i štampanju, knjige. U slučaju da rukopis dobije jednu negativnu recenziju, za taj rukopis angažira se treći recenzent. Ukoliko i treća recenzija bude negativna, Senat donosi Odluku da ne prihvata objavljivanje rukopisa kao univerzitetskog izdanja. Recenzent ima pravo da rukopisu da pozitivnu recenziju, uz uvjet da od autora traži određene promjene rukopisa, s tim da je dužan da striktno i jasno naznači da li su određene promjene uslov za objavljivanje rukopisa ili samo upozorenje autoru da se određene pojedinosti poboljšaju.

(5) Odluka Senata Univerziteta u slučaju pozitivne recenzije iz stava (5) ovog člana sadrži:

a) Saglasnost Senata univerziteta za izdavanje, štampanje odnosno doštampavanje i sufinansiranje udžbenika;

b) Broj primjeraka udžbenika koji će se štampati.

(6) U slučaju negativne recenzije Senat donosi Odluku da ne prihvata objavljivanje rukopisa kao univerzitetskog izdanja.

(7) O odlukama Senata iz stava (5) i stava (6) podnositelja zahtjeva/autora obavještava saradnik za izdavačku djelatnost.

Član 18.

( Izdavanje ISBN odnosno ISSN broja)

(1) Nakon što Senat donose odluku o izdavanju, štampanju knjige (odnosno doštampavanju), Saradnik za izdavačku djelatnost podnosi se zahtjev za izdavanje ISBN odnosno ISSN broja (ukoliko se časopis ili zbornik izdaje prvi put) Nacionalnoj i univerzitetskoj biblioteci BiH. 

(2) Nakon što Nacionalna i univerzitetska biblioteka BiH odobri izdavanje ISBN odnosno ISSN broja, saradnik za izdavačku djelatnost obavještava o istom podnositelj zahtjeva izdavanje, štampanje, publikacija iz člana 5. stav 1. tačka a. d. f. e. g. 

(3) Autor može da podnese zahtjev za uvrštavanje publikacija iz člana 5. stav 1. tačka a. d. f.  g. u udžbeničku literaturu koja će se primjenjivati od naredne akademske godine Senatu putem saradnika za izdavačku djelatnost na propisanom obrascu ZUKUL.
(4) Odluku po zahtjevu iz stava (4) ovog člana donosi Senat Univerziteta o čemu se obavještava autor putem saradnika za izdavačku djelatnost.

Član 19.

(Ugovor o izdavanju, štampanju knjige ili Ugovor o izdavanju, štampanju i uvrštavanju  knjige u udžebeničku literaturu)

(1) Ugovor s autorom udžbenika zaključuje rektor Univerziteta ili ovlašetno lice od strane rektora Univerziteta. Ugovorom su regulisane sve ostale pojedinosti koje nisu regulisane ovim Pravilnikom.

(2) Obezbjeđenje sredstava i sufinansiranje izdavanja, odnosno doštampavanja udžbenika uređuje se ugovorom između autora i Rektora univerziteta.

Član 20.

(Procedura za izdavanje, štampanje, publikacija iz člana 5. stav 1. tačka b.)

(1) Prijedlog za izdavanje zbornika radova i zbornika apstrakata podnosi Organizacioni odbor konferencije/savjetovanja Senatu Univerziteta, a Senat donosi odluku o izdavanju zbornika radova i zbornika apstrakata.

(2) Prijedlog za izdavanje sadrži:

1. Naslov izdanja;

2. Broj primjeraka zbornika radova i zbornika apstrakata koji će se štampati;

3. Obim izdanja; 

4. Pripremljen tekst zbornika radova i zbornika apstrakata koji će se izdavati.

Član 21.

(Procedura za izdavanje, štampanje, publikacija iz člana 5. stav 1. tačka c.)

(1) Prijedlog za izdavanje naučnog časopisa Univerziteta podnosi Uređivački savjet Senatu Univerziteta, a Senat donosi odluku o izdavanju časopisa Univerziteta.

(2) Uređivački savjet imenuje Senat svojom odlukom. Članovi uređivačkog savjeta su istaknuti članovi iz reda profesora i saradnika Univerziteta. 

(3) Prijedlog za izdavanje naučnog časopisa sadrži:

1. Naslov časopisa;

2. Broj primjeraka časopisa koji će se štampati;

3. Obim izdanja; 

4. Pripremljen tekst časopisa koji će se izdavati.

Član 22.

(Procedura za izdavanje, štampanje,  ostalih publikacija.)

(1) Zahtjev za izdavanje, štampanje ostalih publikacija podnosi se Senatu Univerziteta putem saradnika za izdavačku djelatnost za izdavanje i sufinansiranje drugih izdanja sadrži:

a. Naslov izdanja;

b. Obrazloženje zahtjeva za izdavanje i sufinansiranje;

c. Iznos traženih sredstava;

d. Broj primjeraka publikacije koja će se štampati;

e. Obim izdanja u autorskim arcima;

f. Pripremljen tekst publikacije koja će se izdavati.

(2) Senat donosi odluku za izdavanje, štampanje ostalih publikacija. Odluka se dostavlja saradniku za izdavačku djelatnost koji obavještava podnosioca zahtjeva o istom.

Član 23.

(Dostavljanje publikacija)

(1) Autor publikacije koja je nastala u okviru izdavačke djelatnosti Univerziteta i nosi zaštitni znak Univerziteta, dužan najmanje deset primjerka navedene publikacije dostaviti Univerzitetskoj biblioteci i najmanje deset primjeraka navedene publikacije dostaviti Univerzitetskoj i nacionalnoj biblioteci Bosne i Hercegovine u Sarajevu. 

(2) Publikacija izdata u okviru izdavačke djelatnosti Univerziteta pohranjuje se u elektronsku biblioteku i dostupna je studentima u digitalnoj formi.
Član 24.

(Stupanje na snagu)

Ovaj Pravilnik stupa na snagu danom usvajanja na sjednici Senata Univerziteta.

                                                                                 Rektor:

                                                                                          Prof. dr. Rajko Kasagić
Broj: 01-06-  17  /23

Datum: ____.11.2023. godine

